
	“ЗАЛГАМЖЛАГЧ” сэтгүүлийн 1959 оны № 5-д хэвлэгдсэн эхээс

	Цогт охин тэнгэр сангийн захиалгаар Цагаан бамбарууш хэвлэлийн газарт 2026 онд цахим хэлбэрт хөрвүүлэв.

⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

ДАЛАВЧТАЙ МОРЬ

	(хошин өгүүллэг)

	 

	Доржийн Мөнх гэдэг есөн настай жаал хүү, өөрийн хаваржааны дэргэдэх зурмын шинэхэн нүхийг сонирхон харна. Өвлийн хэдэн сарыг гэрээсээ хол, сургуулийн байранд өнгөрөөсөн тул юм бүхэн сонин. Зурам хэсэгхэн хар шороо гаргаж хаяад хоншоороо цухуйлган түүнийг хараад дахин далд оров. Гэтэл өвөөлж, холгүй орших улиасны нэг салаан дээр сууж гүүг, гүүг гэхэд, жаалын харц газраас модонд шилжив. Тэр гайхалтай шувууг бахархаж ханаагүй байтал нь тэнгэрт моторын дуу гарч, анхаарлыг нь мөнгөн цагаан онгоц татав. Огторгуйн гүнд хэсэг үүл цуварч, онгоц үүлний наагуур цаагуур орох нь маш сонин. Тийнхүү сонирхсоор сэтгэл хөдөлж, хойноос нь даллан гүйв. Харамсалтай нь онгоцноос хариу даллах нь үзэгдсэнгүй, онгоц хүнгэнэсээр уулын цаагуур ороход гомдолтой эргэж аргамжтай морио харав. Байз, байз! багш юу гэл ээ? Тийм, тийм «Үлгэр ардын хүсэл эрмэлзлийг шингээсэн байдаг. Эрт урьд цагт хүн агаараар нисэхийг мөрөөдөж, нисдэг морь, модон шувуу, шидэт хивсний тухай үлгэр зохиосон. Эдүгээ тэр хүсэл нь биелж, агаараар нисэх хүчит техниктэй боллоо гэсэн. Нисдэг шувуу гэдэг нь онгоц юм. Гэтэл нисдэг морь байхгүй шүү дээ. Хэрэв моринд нисдэг далавч хийвэл хэчнээн сонин бэ? амьтан их гайхна даа»

	Ийм бодол Мөнхийн толгойд эргэж, эмээлд даруулж холгосон газар нь цагаан үс ургасан халиуныг тойрч, хаана нь далавч суулгавал сайн бэ? гэж үзэв. Үлгэрийн морь үзэхэд, хааныхаа дээр жигүүртэй, энэ халиуны хаан дээр жигүүр суулгая гэж бодоход тийм том далавч хаанаас олдох вэ? Тасын далавч суулгавал яах бол? Нохойд илүү толгой суулгаж болсон юм, моринд жигүүр залгаж яасан ч болно. Тэгвэл үлгэрт шингэсэн ардын хүсэл сая биелэгдэж, агуу их нээлт болно» гэж бодоод гэрийн зүг яаран алхлав.

	«Энэ шинэ саналыг зохих газар дэвшүүлэх хэрэгтэй! Монголчууд нисдэг морьтой болбол хэчнээн сонин бэ? Үүнийг Эрдэнэ гуайд бичье байз. Тэгээд бас моринд жигүүр залгах сайн мэс засалч олох хэрэгтэй» гэж хатуу шийдэв. «Аймгийн намын хорооны нарийн бичгийн дарга Эрдэнэ, шинэ санаачилгыг цаг тухайд нь дэмждэг» гэж радиогоор ярьж байхыг Мөнх сонсоод нөгөө Эрдэнэ гуай байна гэж маш их баярлаж билээ.

	 

	* * *

	 

	Мөнхийнтэй ноднин Дондов өвгөнийх айл зуссан билээ. Нэг өдөр Дондовын их хүү Эрдэнэ жаал охинтойгоо айлчлан иржээ. Тэр охин Мөнхийг үзмэгц нүдээ жартайлган, хэлээ гаргаж гэнэ. Мөнхийн хилэн бадравч, аав ээжийн нь дэргэд зодож болохгүй тул хялайж хараад, сэмхэн нударгаа харуулжээ. 

	Эрдэнэ гуай гурил шиг цагаан юм түрхээстэй дугуй далбагар юм өгч:

	— Илжигний чих ид дээ гэхэд,

	— Яагаад илжигний чих гэсэн юм бэ?

	— Чи идсэн хойноо л мэднэ гэжээ.

	Мөнх «идэхэд яадаг юм бол?» гэж сонирхоод: идчихлээ! гэжээ.

	— За одоо чих чинь илжигний чих шиг болно доо. Илжгэн чихтэй хааныг дуулсан уу? гээд, түүнийг чихээ барихад Эрдэнэ инээжээ. 

	Нөгөө охин нь «хи, хи, хи» гээд, хоёр чихээ дээш нь татаад:

	— Илжгэн чихт, илжгэн чихт гэж шоолжээ. 

	Мөнх «бяцхан Мукагийн явдлыг мэдэх тул бүхэл шөнөжин нойр нь хүрсэнгүй. Тийм жимс байдаг гэж үү?» гэсэн бодол сэтгэлийг нь эзэлж, чихээ үе үе барьж илжигний чих шиг болсон эсэхийг нь үзэж байжээ.

	Хүний чихийг илжигний чих шиг болгодог илжгэн чих гэдэг жимс бий бол буцаагаад хүний чих шиг болгодог хүн чих гэдэг жимс байх ёстой. Тийм жимсийг илжгэнд идүүлбэл чих нь хүний чих шиг болно доо «ха, ха, ха» хүн чихтэй илжиг явбал ямар сонин бол? Хэрэв тийм жимс бий бол хулгайч, хүн алдаг, дайн өдөөдөг хүнийг илжгэн чихтэй болгоод л, буруугаа ухаж засарсан нэгийг нь эргээж хүн чихтэй болгодог байвал таарах юм» гэж боджээ. 

	Мөнхийг өглөө сэрэхэд эмээ нь:

	— Эрдэнэ даргын Тунгалагийг зодвол аав нь бөөрийг чинь авна. Ууртай хэцүү дарга гэнэ шүү гэхэд,

	— Хонины бөөр шиг авах уу?

	— Тэгнэ. Хүүхдийн бөөр идэх их дуртай гэнэ лээ. Хүүхдийг  нь зодож тун болохгүй шүү гэжээ. 

	Гэтэл өглөө Тунгалагийг зодох хэрэг гарчихжээ. Мөнхийг хурга буцааж явахад Тунгалаг хойноос нь сүүдэр шиг салахгүй дагаж:

	— Илжгэн чихт, илжгэн чихт гэж! дооглоод зогссонгүй.

	— Би чамайг зодно шүү гэхэд нь: 

	— Еэ еэ бөө бөө, еэ еэ бөө бөө.

	 

	Наймаа хотын

	Нанжин цоохор

	Наашаа харсан

	Хэлгүй цоохор 

	 

	гэж шоолжээ. Мөнх тэсэлгүй гэзэгдэж дарж, нуруу руу нь хэд цохиод авчээ.

	Гэтэл:

	— Хар аа, хар аа! Танай хүү эхнэрээ зодож байна гэсэн бүдүүн дуу хүнгэнэв. 

	Хартал хар костюмтай бөөр иддэг дарга аавд нь хэлж байв. Мөнх «одоо л миний бөөр идэх нь» гэж ухаан жолоогүй зугтав. Түүнээс хойш хүн бүр «чи эхнэрээ зодож байна уу?» гэж асуух болсон тул, Мөнх ичиж орох газраа олж яддаг болжээ.

	Тэгж эмэгтэй хүүхэд зодвол «эхнэрээ зоддог» гэж шоолуулах аюул бий аж. 

	Тунгалагийн аав тийм ч хэцүү хүн биш ажээ. Мөнх дотно танилцаж:

	— Та хүний бөөр иддэг үү? гэхэд,

	— Иддэг.

	— Ямар хүний бөөр иддэг вэ?

	— Худалч, хулчгар хүний бөөр иддэг гэж гэнэ. 

	Мань эр «худалч, хулчгар биш» тул айх зүйлгүйг ойлгожээ.

	Одоо бол Мөнх «хүн хүний бөөр иддэг» нь худал болохыг сайн мэддэг болсон ажээ. Мөнх гэр лүүгээ харьж явахдаа:

	"Эрдэнэ гуайд заавал захидал бичнэ. Моринд далавч хийх саналыг минь лав дэмжинэ байх" гэж бодов. 

	Ногоон дэнж дээр таван ханатай цагаан гэр цайрч, гадаа нь морь мал, хүн амьтан бужигнана. Учир нь Доржийнх хүүгээ ирснийг тохиолдуулан хонь гаргаж баяр хөөр болж бий юм санжээ. "Үнхэлцэгтэй мах болж байгаа байх" гэхээс Мөнхийн шүлс гарч, яаран гүйв. Тогоо дүүрэн мах буцалж, Мөнхийн өвгөн аав Дэлэг нутгийнхаа хэдэн өвгөнд түүний шагнуулсан алтан үсэгтэй үнэмлэх, ном зэргийг үзүүлж:

	— Манай Мөнх толгойтой хүү шүү, цул онц. Сургуульдаа толгой сурагчдад ордог юм. Төрөхөд нь манай гэрээс солонго татаж байсан юм гэж гайхуулна. 

	Мөнх, өвгөн аавынхаа худлаа сайрхах дуртайг дотроо буруушаавч өвөгчүүлийн ярианд оролцож болохгүй тул дуугарсангүй. Мөнх, сургууль байтугай ангидаа ч толгой сурагч биш. Мөнх гурван улиралд онц сурсан бол Батаа дөрвөн улиралд онц сурсан. Түүний төрөхөд солонго татах байтугай, шуурга шуурч, мал үхэж байсан гэж ээж нь хэлдэг ажээ. 

	Дэлэг өрөөсөн нүдээ аньсхийн ташаагаа тулаад:

	— Миний хүү ч сайд болох толгойтой хүү гээд, — Миний хүү энэ үнэмлэхийнхээ номыг уншиж өгөөч гэв. 

	Түүний ирснээс хойш лав хорь уншжээ. 

	Мөнх, хэлээ бултгануулан дуртай дургүй авч, «сайрхаж бас л ханаагүй байна» гэж бодов. 

	Түүний бодол адуунаас халин хонь, ямаа, тэмээг, далавчтай болгоход шилжжээ. «Ямаанд далавч залгаж яасан ч болохгүй. Хэрэв далавчтай болбол хамгийн өндөр хадны оройд нисэж гараад бууж өгөхгүй хоньчин хүүг зовоох болно. Ялангуяа ишгэнд далавч залгаж яасан ч болохгүй» гэж бодов. 

	Гэтэл өвгөн аав нь:

	— За миний хүү унш! гэж шаардсан тул аргагүй улайсхийн уншив. 

	Мөнх тийм юм унших дургүй, чамин юм бодох дуртай, жишээлбэл «гахайг шахаад байвал амбан шарын хэр болох бол уу, тэмээнд эвэр залгавал ямар сонин байх бол» гэх зэргээр элдэв юм сэтгэнэ. Гэтэл далавчтай морины тухай бодол дахин зүрх сэтгэлийг нь эзэлжээ. 

	Эрдэнэ гуайд захидал явуулах хэрэгтэй. Яаж явуулах вэ? Шуудангаар явуулъя гэхэд энд шуудан байхгүй. ...Яая даа, байз! мэдлээ мэдлээ! тагтаагаар явуулъя! гэж бодоод, Мөнх ухасхийн гарав. 

	Өглөө өвгөн аав нь «Шар тууж» уншиж байснаа хүүш эмгээн! Далай ламын 6 дугаар дүр монгол хүн байж шүү гэснээ, хятадын гүнж Хатны голд орж үхэхдээ эцэгтээ тагтаагаар захидал хүргүүлсэн гэнэ. Дотор хүн дотроо ухаантай гэж хашхирчээ. Хилчид хоорондоо тагтаагаар холбоо барьдаг шүү дээ. Хөлд нь «аймгийн намын хорооны нарийн бичгийн дарга нөхөр Эрдэнэд хүргэе» гэсэн захидал уяад тавья. Тагтаа хаанаас барих вэ? Баруун уулын хаяанаас барья гээд гуяа алгадан баруун уул руу гүйжээ.

	 

	* * *

	 

	Мөнх, хариу долоо хоног хүлээв. Тагтаа нь ирсэнгүй. Орой үүртээ байхад нь гэнэт гар чийдэнгийн гэрэл тусгаад барьсан юм санжээ. Тэр, үүрт нь очиж үзэхээр шийдэв. Огторгуйд од түгж, шөнийн бүрэнхий болоход Мөнх «Хасар» гэдэг нохойгоо дагуулан хаданд авирч, нөгөө тагтааг барихад «Эрдэнэд хүргэе!» гэсэн захидал нь байхад Мөнх,

	— Тэнэг тагтаа вэ? гэж дотроо бодсоор маш урамгүй буцаж, шуудангаар явуулах зам хайжээ.

	Түүнээс хойш сар болоход хүссэн захидал нь иржээ. Яг албан бичиг шиг дугтуй дээрээ улаан тамгатай, бас «шинийг санаачлагч нөхөр Мөнхөд» гэсэн байж. Мөнх маш их сэтгэл догдлон задалж; 

	 

	«Эрхэм хүндэт шинийг санаачлагч Мөнх таны амрыг эрж, ажил сурлагад тань амжилт хүсье. Моринд далавч залгах саналыг чинь шинэ санаачилга гэж зүй ёсоор дэмжиж байна. 

	Зөвлөлтийн нэг эрдэмтэн байцайнаас сармаг гаргасан туршлага бий. Адуунаас далавчтай амьтан гаргаж болох юм. Аливаа шинийг санаачлагч, уг зүйлээ амьдрал болгож туршлага дээр үзүүлдэг юм. Тэгж байж сая жинхэнэ шинэ санаачилга болно. Иймд та далавчтай морь гаргах санаачилгаа өөрөө амьдрал болгох хэрэгтэй. Шинэ нээлт бол хэдэн өдрийн хөдөлмөрийн дүн биш, голцуу хорь гучин жилийн хөдөлмөрийн үр дүн байдаг юм. Цаашилбал, нээлт хийхийн өмнө ард түмэнд ямар тус хүргэх вэ гэдгийг бодууштай.

	Таны энэ захидлыг зохих мэргэжилтнүүдэд үзүүлж болох боловч, цэг тасалгааг оролцуулан арав алдсаныг тань үзэхэд шинийг санаачлагч Мөнх, үндэснийхээ бичиг мэддэггүй юм байна гэж хүмүүс хэлж болзошгүй гэж болгоомжиллоо.

	Ёслогч. Эрдэнэ» 

	 

	гэжээ.

	 

	ТӨГСӨВ

	 

	⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	⁂

	ӨГЛӨГИЙН ЭЗНИЙ СОНОРТ

	Манай номын санд байгаа бүх номыг та хүссэн үедээ ҮНЭ ТӨЛБӨРгүй авч уншиж болно.
Аливаа ажлыг хийхэд зардал гардаг шиг уг номын санг бүтээхэд багагүй зардал гарч байгаа.
Та улам олон ном ингэж унших хүсэлтэй бол бидний ажлыг дэмжин манай номын санд НОМоор болон МӨНГӨөр хандив өргөж болно.

	Таны хандивласан мөнгө:

	— хэвлэгдсэн номыг цахим хэлбэрт оруулах,

	— цахимд оруулсан номыг ариутган шүүх,

	— цахим технологийн тоног төхөөрөмж авах,

	— цахим номын санг өргөжүүлэх,

	— цахим номын сангийн чиглэлээр судалгаа хийж, сурч байгаа оюутан судлаачийг дэмжихэд зарцуулагдана.

	Хандив өргөх данс 

	"Хаан банк"

	5027 8982 35 (төгрөг) ЦОГТ ОХИН ТЭНГЭР САН

	5027 9685 00 (доллар) Tsogt okhin Tenger san

	Qpay-гээр бол (линк) 

	 


1959 оны № 5 “Залгамжлагч” сэтгүүл

	 

	ЗАЛГАМЖЛАГЧ

	2 сард нэг удаа гарна

	 

	МX3Э-ИЙН ТӨВ ХОРООНЫ ХЭВЛЭЛ

	1959 оны 9—10 дугаар сар №5

	 

	УЛСЫН ХЭВЛЭЛИЙН ГАЗАР

	 

	УЛААНБААТАР. 1959

	 

	Сэтгүүлийн зөвлөл: 

	 

	Ц. Оюун (хариуцлагатай эрхлэгч) 

	Д. Содномдорж,

	Ч. Лувсандэндэв, 

	Д. Сүрэн (нарийн бичгийн дарга) 

	Л. Бадарч,

	Ө. Жамсранжав 

	С. Эрдэнэ, 

	Ж. Дашдондог, 

	Ц. Шаравнямбуу

	 

	техн ред. X. Улгайхуар, 

	Хянагч Н. Санжмятав

	 

	Хэвлэлтэд 1959 оны 10-р сарын 14-ний өдөр. 

